
Khatu Mein Jabse Aayi Mit Gaye Hain Dukh Sare
Tum Hi Ho Aaj Se Shyam Mata Pita Hamare
Khatu Mein Jabse Aayi Mit Gaye Hain Dukh Sare

Sunti Thi Shyam Tumne Haaro Ko Hai Jitaya
Sankat Mein Premiyo Ne Baba Tujhe Hi Paya
Teri Daya Se Talte Jeevan Ke Dukh Saare
Khatu Mein Jabse Aayi Mit Gaye Hain Dukh Sare

Teri Daya Se Sanwre Jeevan Mein Na Kami Hai
Sookha Pada Tha Jeevan Tujhse Hui Nami Hai
Teri Kripa Jo Ho Gayi, Ho Gaye Vaare Nyare
Khatu Mein Jabse Aayi Mit Gaye Hain Dukh Sare

Yun Hi Chalate Rehna Jeevan Ki Meri Naiya
Tum Hi Ho Mere Ram, Ab Tum Hi Ho Kanhaiya
Na Hona Door Ravi Se Balak Hain Hum Tumhare
Khatu Mein Jabse Aayi Mit Gaye Hain Dukh Sare

